ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 8-Ի N 1215-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և խնդիրները, նախագծի ընդունման անհրաժեշտությունը            
          ՀՀ կառավարության 2024 թվականի օգոստոսի 8-ի N 1215-Ա որոշման 2-րդ կետով սահմանվում է, որ «Թոքաբանության ազգային կենտրոն» ՓԲԸ-ին (այսուհետ` Ընկերություն)` որպես կանոնադրական կապիտալի ավելացում, սեփականության իրավունքով հատկացվում է 170,000,000.0 ՀՀ դրամ արժողությամբ Համակարգչային տոմոգրաֆ: 
Գլոբալ հիմնադրամի քաղաքականությամբ սահմանված է, որ վերջինիս կողմից ձեռք բերված սարքավորումները չեն կարող հատկացվել որևէ կազմակերպությանը սեփականության իրավունքով, այլ հատկացվում են անհատույց օգտագործման իրավունքով: Հաշվի առնելով վերագրյալը և Գլոբալ հիմնադրամի հետ համագործակցության կարևորությունը, նախատեսվում է կատարել համապատասխան փոփոխություններ, որի արդյունքում Ընկերության կողմից համակարգչային շերտագիր տոմոգրաֆիայի սարքավորումը կօգտագործվի անհատույց օգտագործման իրավունքով: 
[bookmark: _Hlk182313433]Նախագծով նախատեսվում է Ընկերությանն անհատույց օգտագործման իրավունքով տրամադրված համակարգչային շերտագիր տոմոգրաֆիայի սարքավորումը հանել Որոշման 2-րդ կետից, նվազեցնելով կանոնադրական կապիտալի չափը` այն սահմանելով ոչ թե 2.039.427.215 ՀՀ դրամ, այլ սահմանել 1.869.427.215 ՀՀ դրամ:
2. Կարգավորման նպատակը և բնույթը, ակնկալվող արդյունքը
Նախագծի ընդունման արդյունքում Ընկերության գործունեության համար անհրաժեշտ համակարգչային շերտագիր տոմոգրաֆիայի սարքավորումը Ընկերության կանոնադրական կապիտալում ներդրնելու փոխարեն այն վերջինիս կողմից կօգտագործվի անհատույց օգտագործման իրավունքով:
3. Նախագծերի մշակման գործընթացում ներգրավված ինստիտուտները և անձինք
Նախագծի մշակումն իրականացվել է Հայաստանի Հանրապետության առողջապահության նախարարության կողմից:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը չի բխում ռազմավարական կամ ծրագրային որևէ փաստաթղթերից: 
5. Տեղեկանք պետական բյուջեի ծախսերի կամ եկամուտների ավելացման կամ նվազեցման մասին
Նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։

